რეკომენდაციები
კვამლსაწინააღმდეგო ვენტილაციის და გათბობის სისტემების მდგომარეობის შეფასება:
ტექნიკური რეგულირების დოკუმენტების მოთხოვნათა შესაბამისად, საავადმყოფოს შენობის A და Z ბლოკების სარდაფის სართულზე არ არის დამონტაჟებული ხანძრის დროს კვამლსაწინააღმდეგო დაცვის სავენტილაციო სისტემა, რაც არ შეესაბამება სახანძრო უსაფრთხოების წესების მოთხოვნებს. კლინიკის სარდაფის სართულებზე დერეფანში უნდა მოეწყოს ხანძრის დროს კვამლსაწინააღმდეგო დაცვის კვამლის გამწოვი სავენტილაციო სისტემა. აღნიშნული სისტემა ინტეგრირებული უნდა იქნას სახანძრო სიგნალიზაციის სისტემასთან და სახანძრო სიგნალიზაციის ცენტრალურ მართვის პულტზე ხანძრის შესახებ სიგნალის მიღებისთანავე გააქტიურდეს ავტომატურად.
- შენობაში კვამლისა და ხანძრის გავრცელების შეზღუდვის მიზნით, საავადმყოფოს ოთხივე ბლოკში (მე- 7) ტექნიკურ სართულზე არსებული სავენტილაციო სისტემის მილების დაბოლოებები არ არის გაყვანილი შენობის ფარგლებს გარეთ, რაც არ შეესაბამება სახანძრო უსაფრთხოების მოთხოვნებს, მოსაშლელია გაუქმებული სავენტილაციო სისტემის მილები/ჰაერსატარები. აგრეთვე მოსაშლელია G ბლოკის სარდაფში გაუქმებული სავენტილაციო სისტემის ჰაერსატარები. ჰაერსატარების გავლის ადგილებში არსებული ღიობები უნდა შეივსოს შესაბამისი ცეცხლმედეგობის მქონე სამშენებლო მასალებით/ტიხრებით;
- ტექნიკური რეგულირების დოკუმენტების მოთხოვნების შესაბამისად, კლინიკის სახანძრო სიგნალიზაციის ცენტრალურ მართვის პანელზე ხანძრის შესახებ სიგნალის მიღებისთანავე უზრუნველყოფილი უნდა იქნას საავადმყოფოს ჰაერის საერთო მიმოცვლის სავენტილაციო სისტემის ავტომატური გათიშვა;
სახანძრო სიგნალიზაციის მდგომარეობის შეფასება:
ტექნიკური რეგულირების დოკუმენტების მოთხოვნების შესაბამისად, კლინიკის შენობაში სრულად, მათ შორის ტექნიკურ (სხვენის) სართულზე, მე-5, მე-4, მე-3, მე-2, პირველ და ნულ (სარდაფის) სართულებზე ოთხივე ბლოკში არსებულ ყველა სათავსში (გარდა სველი წერტილებისა) და ელ. შახტებში, A, G და Z ბლოკების სარდაფებში, ცალკე მდგომ ჟანგბადის ქარხანაში (გენერატორი, კონცენტრატორის), ჟანგბადის ქარხნის დამხმარე სათავსოში, ჟანგბადით მომარაგების სათადარიგო ავზების სათავსში, ცალკე მდგომ ჰაერის მიმოცვლის სავენტილაციო სისტემების ძრავების (AHU) ნაგებობაში და საქვაბეში არ არის დამონტაჟებული სამისამართო ტიპის სახანძრო სიგნალიზაციის სისტემა - კვამლის აღმომჩენი მაუწყებლების (დეტექტორები), ხელის სახანძრო განგაშის ღილაკებისა და სიგნალიზაციის მიმღებ-მაკონტროლებელი მართვის პანელის მონტაჟით. კლინიკის შენობის სართულებზე სხვადასხვა განყოფილებებში დამონტაჟებული ზონური ტიპის სახანძრო სიგნალიზაცია უნდა შეიცვალოს სამისამართო ტიპის სახანძრო სიგნალიზაციის სისტემით. სახანძრო სიგნალიზაციის მართვის პანელი მუდმივად უნდა იმყოფებოდეს მეთვალყურეობის ქვეშ. მართვის პანელის სათავსში უნდა გამოიკრას ინსტრუქცია ხანძრის შესახებ სიგნალის მიღების და მორიგეს მოქმედების წესის შესახებ. ამასთან, შენობაში დამონტაჟებული სახანძრო სიგნალიზაციის მართვის პანელები ინტეგრირებული უნდა იყოს საავადმყოფოს შენობის საიგნალიზაციის ცენტრალურ მართვის პანელთან.
ხანძრის დროს ადამიანთა მაუწყებლობის და ევაკუაციის მართვის სისტემების მდგომარეობის
- ტექნიკური რეგულირების დოკუმენტების მოთხოვნების შესაბამისად, კლინიკის შენობაში (ოთხივე ბლოკში სართულებზე) სრულად არ არის დამონტაჟებული ხანძრის დროს ადამიანთა ხმოვანი მაუწყებლობისა და ევაკუაციის მართვის სისტემა, შეტყობინების ტონირებული, მაშუქი/ციმციმა და ხმოვანი ტექსტური გადაცემის ფუნქციის მქონე მაუწყებლებით;
- კლინიკის შენობის სართულებზე (მათ შორის, ოთხივე ბლოკში სარდაფისა და ტექნიკურ სართულებზე) საევაკუაციო გზებზე (კიბის უჯრედებში, დერეფნებსა და ტამბურებში) სრულად არ არის დამონტაჟებული ავარიული განათება;
- კლინიკის შენობის საევაკუაციო გზებზე და გასასვლელებში (მათ შორის სარდაფსა და ტექნიკურ სართულებზე), ოთხივე ბლოკში შენობის სართულებზე დერეფნებში, კიბის უჯრედების შესასვლელებში და საკონფერენციო დარბაზში სრულად არ არის დამონტაჟებული საევაკუაციო გზების მიმართულებისა და გასასვლელის მაჩვენებელი მანათობელი ნიშნები. კლინიკის სართულებზე შესაკეთებელია და მუშა მდგომარეობაში მოსაყვანი საევაკუაციო გზების დაზიანებული მაჩვენებლები. საევაკუაციო გზების მაჩვენებლები უნდა განთავსდეს თვალსაჩინოდ, საევაკუაციო დერეფნებსა და კიბის უჯრედის/გასასვლელში ისე, რომ გარკვევით, ზუსტად მიუთითებდეს საევაკუაციო გასასვლელის მიმართულებასა და ადგილმდებარეობას;
- კლინიკის სართულებზე თვალსაჩინო ადგილებში სრულად არ არის გამოკრული ხანძრის დროს ადამიანთა საევაკუაციო გეგმები (სარდაფის სართულზე, ოთხივე ბლოკის საევაკუაციო გასასვლელებსა და საკონფერენციო დარბაზში). ამასთან, საევაკუაციო გეგმები შესაბამისობაში არ არის შენობის/სართულის არსებულ არქიტექტურულ გადაწყვეტასთან;
ობიექტის ხანძარსაწინააღმდეგო წყალმომარაგების შეფასება:
- კლინიკის შენობის ტექნიკურ და სარდაფის სართულებზე სრულად არ არის მოწყობილი შიდა ხანძარსაწინააღმდეგო წყალმომარაგების სისტემა, მათ შორის მე-3 სართულზე კლინიკა ჰეპას დერეფანში, ტექნიკურ და სარდაფის სართულებზე (სახანძრო ონკანის მონტაჟით). კლინიკის ოთხივე ბლოკში სართულებზე არსებული შიდა ხანძარსაწინააღმდეგო წყალმომარაგების სისტემის კარადები სრულად უნდა იქნას დაკომპლექტებული სახელოებითა და ლულებით. სახანძრო ონკანების განთავსების ადგილები აღნიშნული უნდა იქნას შესაბამისი სახანძრო უსაფრთხოების ნიშნებით. შიდა ხანძარსაწინააღმდეგო წყალმომარაგების სისტემა პერიოდულად უნდა შემოწმდეს წყალგამტარიანობასა და გამართულ მუშაობაზე;
- G ბლოკის მე-5 სართულზე შიდა ხანძარსაწინააღმდეგო წყალმომარაგების ონკანი მოყოლილია სასადილო ოთახში, შენობის მე-3 სართულზე G ბლოკში შიდა ხანძარსაწინააღმდეგო წყალმომარაგების ონკანი მოყოლილია დერეფანში მოწყობილი არქივის ოთახში, რაც არ შეესაბამება სახანძრო უსაფრთხოების მოთხოვნებს. სახანძრო ონკანები უნდა განთავსდეს დერეფნებში თვალსაჩინოდ, მისი გამოყენებისათვის ადვილად ხელმისაწვდომ ადგილზე;
- კლინიკის შენობის სახანძრო წყალმომარაგების უზრუნველსაყოფად, გარე ტერიტორიაზე არ არის მოწყობილი სახანძრო ჰიდრანტი;


